
				এই পাতাটির মুদ্রণ সংশোধন করা প্রয়োজন। 
আলেকজান্দারকে জীবিত দেখিয়া সৈন্যগণের আহলাদ ১৮৭
করিবেন। এরূপ সংবাদসহ তথায় পত্র পৌছিলেও অনেকেই ভয়াতিশয্যে ঐ সংবাদে বিশ্বাস করিতে পারিতেছিল না, কারণ তাহদের আশঙ্কা হইতেছিল যে ঐ পত্র আলেকজান্দারের শরীর রক্ষী ও সেনাপতিগণের জাল ব্যতীত অন্য কিছুই নহে।
ত্ৰয়োদশ অধ্যায়।
আলেকজান্দারকে জীবিত দেখিয়া তাহার সৈন্যগণের আহলাদ
উপরিউক্ত সংবাদ অবগত হইয়া সৈন্যমধ্যে গণ্ডগোল নির্যাকরণের জন্য, যতশীঘ্ৰ সম্ভব, আলেকজান্দার হাইড়াওটস নদীতীরে স্বয়ং উপস্থিত হইবার ব্যবস্থা করিলেন এবং তথায় গমন করিয়া নৌকাপথে হাইড়াওটীস ও আকিসাইনের সঙ্গমস্থলে উপনীত হইলেন। এইখানে হিফেষ্ট্রীয়ন সৈন্যগণের ও নিয়ার্কাস রণতরীসমূহের অধ্যক্ষতা করিতেছিলেন । আলেকজান্দারের নৌকা শিবির সন্নিকটে অগ্রসর হইবার কালে যাহাতে সকলেই তাহাকে সহজে দেখিতে পায়, তজন্য তিনি চাদোয় স্থানান্তরিত করিবার আদেশ প্ৰদান করিলেন। কিন্তু সৈন্যেরা ইহাতেও আস্থাস্থাপন করিতে পারিতেছিল না, কারণ তাহারা মনে করিতেছিল যে নৌকায় আলেকজান্দারের শবই আসিতেছে। অবশেষে নদীতীরে উপনীত হইলে তিনি তঁাহার হস্তোত্তোলন করিয়া ঐ হস্ত জনসজেঘর দিকে প্রসারিত করিলেন। ইহাতে সৈন্যগণ জয়ধ্বনি সহকারে কেহ স্বর্গের দিকে, কেহ আলোকজান্দারের দিকে হস্তোত্তোলন করিল। এই অপ্রত্যাশিত দৃশ্যে

	        এই পাতাটি অন্য কোনো ভাষায় উপলব্ধ নয়।

